
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

Ո  Ր  Ո  Շ  ՈՒ  Մ

 2020 թվականի N   - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 3-Ի N 1453-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Ղեկավարվելով <<Նորմատիվ իրավական ակտերի մասին>> օրենքի 37-րդ հոդվածի 1-ին մասով` Հայաստանի Հանրապետության կառավարությունը    ո ր ո շ ու մ  է.

 1. Ուժը կորցրած ճանաչել Հայաստանի Հանրապետության կառավարության 2020 թվականի սեպտեմբերի 3-ի <<Վարժական հավաքներ հայտարարելու մասին>> N 1453-Ն որոշումը:
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                        ՎԱՐՉԱՊԵՏ                                                 Ն. ՓԱՇԻՆՅԱՆ

               2020թ. 

                      Երևան
ՏԵՂԵԿԱՆՔ-ՀԻՄՆԱՎՈՐՈՒՄ
<<Հայաստանի Հանրապետության կառավարության 2020 թվա​կանի սեպտեմբերի 3-ի N 1453-Ն որոշումն ուժը կորցրած ճանաչելու մասին>> Կառավարության որոշման նախագծի ընդունման անհրաժեշտության վերաբերյալ

1. Իրավական ակտի ընդունման անհրաժեշտությունը

Որոշման նախագծի ընդունման անհրաժեշտությունը պայմանավորված է այն հանգամանքով, որ հաշվի առնելով 2020 թվականի սեպտեմբերի 27-ին Ադրբեջանի Հանրապետության զինված ստորաբաժանումների կողմից Արցախի Հանրապետության ուղղությամբ սկսված ռազմական գործողությունները, որի կապակցությամբ Կառավարության կողմից 27.09.2020թ. ընդունվել է <<Հայաստանի Հանրապետությունում ռազմական դրություն հայտարարելու մասին>> N 1586-Ն որոշումը, որի համաձայն՝ Հայաստանի Հանրապետությունում հայտարարվում է ընդհանուր զորահավաք և գործողության մեջ է դրվում Հայաստանի Հանրապետության զինված ուժերի կիրառման պլանը:

Հաշվի առնելով, որ որոշման հիման վրա իրականացվում է պատերազմական ժամանակների հաստիքների կցագրված պահեստազորայինների զորահավաքային զորակոչ, վերացել է պահեստազորայինների վարժական հավաք անցկացնելու անհրաժեշտությունը:
2.  Կարգավորման նպատակը և բնույթը

Նախագծով նախատեսվում է ուժը կորցրած ճանաչել Կառավարության 20-ի N 1453-Ն որոշումը, որի համաձայն 2020 թվա​կանի սեպտեմբեր-դեկտեմբեր ամիսներին անցկացվելու էր պահեստազորի առաջին խմբի առաջին կարգում հաշվառված շարքային, ենթասպայական և սպայական կազմերի պահեստազորայինների վարժական հավաքներ: 

ՏԵՂԵԿԱՆՔ
<<Հայաստանի Հանրապետության կառավարության 2020 թվա​կանի սեպտեմբերի 3-ի N 1453-Ն որոշումն ուժը կորցրած ճանաչելու մասին>> Կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու մասին
 Որոշման նախագծի ընդունման կապակցությամբ այլ իրավական ակտերում փոփոխու-թյուններ և լրացումներ կատարելու անհրաժեշտությունը բացակայում է:
ՏԵՂԵԿԱՆՔ
<<Հայաստանի Հանրապետության կառավարության 2020 թվա​կանի սեպտեմբերի 3-ի N 1453-Ն որոշումն ուժը կորցրած ճանաչելու մասին>> Կառավարության որոշման նախագծի ընդունման կապակցությամբ ՀՀ պետական բյուջեում ծախսերի կամ եկամուտների ավելացման կամ նվազումների մասին
Որոշման նախագծի ընդունման կապակցությամբ ՀՀ պետական բյուջեում փոփոխությունների կատարման անհրաժեշտություն չի առաջացնում:: 
